
Nafarroako Alderdi Sozialista talde parlamentarioari atxikitako foru parlamentari Kevin Lucero Domingues jaunak, Parlamentuko Erregelamenduan ezartzen denaren babesean, honako interpelazio hau aurkezten dio Unibertsitateko, Berrikuntzako eta Eraldaketa Digitaleko kontseilariari, Osoko Bilkuran eztabaidatzeko:
Nafarroako unibertsitate-sistema Foru Komunitatearen garapen sozial, ekonomiko eta zientifikorako zutabe estrategikoa da, bai eta lurralde-kohesiorako eta aukera-berdintasunerako ere. Irakaskuntzaren kalitateak, ikerketak, ezagutzaren transferentziak eta talentua erakartzeak eta atxikitzeak markatutako testuinguru batean, egokia da Nafarroako Gobernuak arlo horretan duen orientazio orokorra ezagutzea. Horregatik, Unibertsitate, Berrikuntza eta Eraldaketa Digitaleko kontseilariari interpelazioa aurkezten zaio, azal ditzan Nafarroako unibertsitate-sistemaren sendotasunari eusteko eta hori indartzeko egiten ari den politika orokorra, bai eta Nafarroako Gobernuak bultzatu nahi dituen ildo estrategikoak ere.

